Myfrdod y Mis
O Arglwydd y gwanwyn, anadla drwy'r tir
a deffro ein daear o gwsg sydd mor hir,
boed gwres anorchfygol dy gariad dy hun
yn ffrwydro gorfoledd yng nghalon pob un.

Dy nerth ar ein daear, O Arglwydd y wyrth,
ddeisyfwn i dreiglo y meini o'r pyrth,
dy nerth i gyfannu rhwygiadau yr oes,
y nerth a goncwerodd waradwydd y groes.

Llewyrcha, O Arglwydd, oleuni dy ffydd
i symud ffôl rwystrau ein bywyd bob dydd,
i aileni'r cariad a buraist drwy boen
a'i wrid yn disgleirio tangnefedd yr Oen.        Vernon Jones

Darlith Angharad Tomos – wedi darlith  llwyddiannus Dr Hefin Jones dan nawdd y Capel 18 mis yn ol, rydym am gynnal darlith Y Grawys yng nghapel Waengoleugoed ar Mawrth 29 am 7.30yh. . Bydd  Angharad Tomos yn siarad ar y testun “ Sut gallwn byw yn fodlon” a bydd y  Parch Elfed ap Nefydd Roberts yn cadeirio’r noson – croeso cynnes i bawb ac edrychwn ymlaen at drafodaeth brwd ar y testun yma.
Rhestr Weddi  Parhawn i feddwl llawer a   gweddio drost Mr Gwilym Jones Llanrwst, tad Dylan a chofiwn yn annwyl hefyd am Mair ei briod ac am Dylan, Elen a’r plant ; Gweddiwn ym mhob oedfa hefyd  drost  Mrs Dowling, mam Di, Mr Gwynfor Lightbown Fachwen, Mr Meirion Jones Rhewl  a  Mr Stan Roberts  ac am Mrs Menna Owen sydd yn parhau yn yr ysbyty wedi wythnosau lawer a  Mrs Awen Humphreys .  
Grwp Plant – Mae y grwp plant sef Ysgol Sul anffurfiol yn cyfarfod yng Nghapel y Waen y Sul olaf o bob mis am 10.30. Mae y bore  yn seiliedig ar stori o’r Beibl ac mae nifer o weithgareddau crefft a chelf ar gael ar ffurf “ messy church” a pizza a diod ar ddiwedd y bore. Mae croeso  cynnes iawn i blant dan 11 oed ymuno a ni  ac am ragor o fanylion ewch at ein gwefan www.capelywaen.btck.co.uk neu  ffonio 01745 583234. 

Oedfa Deulu Gwyl Dewi – Mawrth 4ydd am 10.30 yb bydd Parch John Roberts BBC yn arwain oedfa i blant a teuluoedd ar y thema Gwyl Dewi. Mae yr oedfaon hyn yn oedfaon byr, anffurfiol  wedi anelu at blant dan 11oed a’u teuluoedd. Ar ol yr oedfa mae paned, diod a chacennau a chyfle i deuluoedd dod i nabod eu gilydd- croeso cynnes iawn i bawb.

Eitemau Coll –Gadawyd scarf gwlan yn y Capel yn ystod oedfaon y Nadolig.. os ydych wedi colli’r  sgarf cysylltwch a ni 

Cydymdeimlo .   Rydym yn meddwl llawer iawn am deulu;’r diweddar Mr David Llittler Jones Roedd yn cynhyrchwr mel o fri; yn hanesydd lleol gwybodus ac yn gerddor dawnus a bob blwyddyn arweiniodd Parti carolau Tremeirchion  yn  ein hoedfa Canwyll i Gofio a rhoi datganiadau hyfryd a gyfranodd yn fawr i’r oedfa arbennig yma  – ond yn bennaf oll  roedd yn  ffrind cywir i lawer.  Bydd colled fawr ar eu ol mewn llawer maes a chydymdeimlwn a Mrs Gwyneth Jones a’r teulu.  
